Mataimakin Shugaban Kasa, Babban Mai Shari’a, wakilan Majalisar Kasar
Amirka, manyan baki da jama’ar Kasa:

A duk lokacin da muka hallara a nan, don rantsar da shugaban Kasa, muna tabbatar
da irin Karfin da Tsarin Mulkinmu yake da shi. Muna Kara jaddada alkawurran
mulkinmu na demokradiyya. Muna tunawa da irin abinda ya hada mu tare, wanda
ba launin fata ba ne, ko bin addini ko asalin sunayenmu. Abinda ya sanya muka yi
fice, ya kuma sa muka zama ‘yan Amirka, shine biyayyarmu ga wani tunanin dake
cikin alkawarin da mu ka yi, fiye da shekaru 200, da suka wuce:

“Mun rike wannan gaskiyar, a bayyane, wadda dukan mutane suka kasance daidai
da juna, a gaban mahalicci, wanda ya shafi rayuwa da ‘yanci da kuma zaman
walwala.”

Yau, za mu ci gaba da wannan tafiya, ta hade gibin ma’anar wadannan kalmomi,
kamar yadda zamani ya tanada. Tarihi ya nuna ma na cewa, duk da tabbatar
gaskiya, har yanzu ba a zartar da su ba, yayinda ‘yanci ya zama wata kyauta daga
Ubangiji, to, dole jama’ar dake doron Kasa su kare shi. Masu kishin Kasarmu na
1776, ba sun yi fafitika ba ne, don maye gurbin zaluncin sarakunan dake da wata
dama, a kan wadansu, ko kuma su yi ma su rashin adalci. Sun ba mu jumhuriya, da
gwamnatin jama’a, don jama’a, suka kuma damka ma na amanar kowane jinsi, don
tattalin yaduwar tushenmu.

Abinda kuma muke da shi ke nan, a cikin fiye da shekaru 200.
Duk da irin jikin da bulala da takobi suka fitar, mun ilmantu cewa, babu wata Kasar
da za a kafa, ba bisa turbar ‘yanci da rashin bambanci ba, da za ta raya rabin bauta



da rabin ‘yanci. Kullum sababbi muke zama, kuma mun yi1 imanin za mu ci gaba,
tare.

Tare muka dage cewa, tattalin arzikinmu, na zamani, na bukatar hanyoyin jirgin
Kasa da hanyoyin motocin da za mu yi ta shara gudu, da harkokin kasuwanci da
makarantu da kolejojin da za su horar da ma’aikata.

Tare muka gano cewa, bude kasuwanni ba su inganta sai an tabbatar da dokokin da
za su tabbatar da gasa da adalci.

Tare muka yanke hukuncin dole wannan gagarumar Kasar ta kula da marasa galihu
da kare lafiyar mutanenta daga kowane bala’i.

A hakan ne kuma, ba mu taba yin watsi da tunaninmu ba, ga gwamnati, ko mu
sakankance cewa gwamnati ce, kadai, za ta magance ma na matsalolinmu. Duk
wani shagalin da za mu yi game da tunaninmu da Kwazonmu, dagewa kan aiki
tuKuru da hakKin da ya rataya a wuyanmu, ba su ragu ba, a rayuwarmu.

Amma, a kullum, muna fahimtar cewa, idan lokaci ya canja, to, dole mu ma haka,
kuma ya kamata a samu canjin ga al’adunmu na farko, don yin daidai da wannan
canjin, da kare ‘yancin kowannemu, wanda ke bukatar matukar kulawa. Jama’ar
Kasar Amirka ba za su iya kaiwa ga biyan bukata, a duniya, su kadai ba, kamar
yadda soja suka fuskanci mulkin danniya da na gurguzu, da takubba da ‘yan
bindiga-daKi. babu wani mutum, daya, da zai tara sanin malaman lissafi da
kimiyyar da muke bukata, wajen tanadin ilmin yaranmu, nan gaba, ko shimfida
hanyoyi da dakunan gudanar da bincike-binciken da za su samar da sababbin
ayyuka da harkokin kasuwanci, a Kasarmu. Yanzu, ba gobe ba, dole mu yi aiki
tare, a matsayinmu na Kasa daya, al’'umma daya.

An jarabci wannan jinsin na jama’ar Kasar Amirka, abinda ya Kara ma na Karfin
tunaninmu da juriyarmu. Yau kuma za mu kawo Karshen yaKin da muke yi, na
shekaru 10. A kuma fara farfado da tattalin arziki. Damar Kasar Amirka ba ta da
iyaka, domin mu na da dimbin nagartar da wannan duniyar ke bukata, watau
matasa da kuma Kwazo, da bambanci da kuma gaskiya, da Karfin tunkarar duk
wata matsala, a kodayaushe, da kuma kyautar sake KirKiro abubuwa. ‘Yan uwana,
Amirkawa, don wannan lokacin aka halicce mu, dole, mu tashi, muddin mu na son
kasancewa tare.

A matsayinmu, na mutane, dole mu fahimci cewa, Kasarmu ba za ta samu nasara
ba, idan wadansu ‘yan tsiraru kadai ke yunkurawa, yayinda da dama, na kwance.



Mun yi imanin dole wadatar Amirka ta kasance a hannun madaidaita. Mu san cewa
Amirka na bunKasa, a duk lokacin da wani mutum ya samu ‘yanci da mutunci, a
aikinsa, da lokacin da albashin halal ya ceto iyalai daga rugujewar aiki tuKuru.
Halinmu ne, a duk lokacin da aka haifi wata yarinya, a cikin talauci, mun san tana
da ‘yancin da za ta shahara, kamar kowa, domin ita ma ‘yar Kasar Amirka ce, dake
da ‘yanci daidai da kowa, ba a idanun Ubangiji ba, har ma a gare mu.

Mun fahimci cewa, tsare-tsaren da ba su da tushe ba za su biya ma na bukatu ba.
Dole mu zurfafa sababbin tunani da fasaha, na sake tsayar da gwamnatimu, da
habaka hanyoyin haraji da sake fasalin makarantunmu da Karfafa zukatan jama’ar
Kasa, da dabarun da suke bukata, don nuna Kwazo, da Kara sani da kuma shahara.
Amma, yayinda muke tsammanin canji, haka muke dagewa kan Kasar dake saka
duk wani KoKarin da wani dan Amirka, tilo, zai yi. Wannan kuma shine abinda
wannan zamanin ke bukata. Wannan shine abinda za mu bar wa magada.

A matsayinmu na mutana, har yanzu mun yi imanin cewa, kowane mutum, na
bukatar wadansu Kananan hanyoyin kare lafiyarsa da mutuncinsa. Dole mu yanke
hukuncin da zai rage mana kashe kudade ya daidai duk wani gibin da za mu samu.
Amma, kuma sai mu ka yi watsi da imanin cewa, dole Amirka ta zaba, a tsakanin
kula da wannan jinsin dake gina wannan Kasar da kuma irin kashe kudaden da
muke yi, na gina makomarta. Dole mu tuna da irin abubuwan da suka faru, lokacin
da muka share shekaru cikin talauci, wanda har iyayen yaran dake da wata nakasa,
ba za su iya tunkarar kowa ba. Ba mu yin imanin cewa, a wannan Kasar ‘yanci na
masu sa’a ne, ko kuma farin ciki, sai wadansu ‘yan tsiraru. Mun lura cewa, komai
irin yadda muke rayuwa, mu ke da rayuwarmu, kuma kowa, na iya fuskantar rashin
aiki ko rashin lafiya, kwatsam, ko kuma guguwa ta yi awon gaba da gidanka, a
kowane lokaci. Irin KoKarin da muke yi wa juna, ta hanyar harkokin magani da
magunguna da tallafin rayuwa, abubuwa da ba su rage mu da komai, sai ma su
Kara ma na Karfi. Ba su sa Kasar mu ta yi zalunci, suna ‘yantar da mu ne, don tarar
aradu da ka, a wannan Kasaitaciyyar Kasar.

A matsayinmu, na mutane, har yanzu mun yi imanin cewa, tunaninmu, a matsayin
jama’ar Kasar Amirka, bai tsaya kanmu kadai ba, har sai don wadatar kowa. Za mu
fuskanci duk wata Kalubalar canjin yanayi, da sanin cewa, nuna gazawa na iya cin
amanar yaranmu da kuma jikokinmu. Wadansu na iya musunta wannan hukuncin
na kimiyya, amma babu wanda zai iya kauce wa muguwar illar da gobara ke y1, da
fari da kuma devastating makeken ruwan sama. Hanyar dorewar samar da
makamashi na danisa, a wani lokacin ma da wuya. Amma Amirka ba za ta iya jure
wa wannan matsatsin ba, dole, sai an yi ma ta jagora. Ba za mu iya sakar wa
wadansu Kasashe fasahar da za ta samar da sababbin ayyuka da sababbin



masana’antu ba, dole, cika alkawarinta. Ta haka ne, za mu ci gaba da tattalin
arzikinmu da baitulmalin Kasarmu, da dazuzaukanmu da Koramunmu da gonaki da
kuma dogon tsaunukan dake ajiye KanKara. Ta haka ne za mu tanadi wannan
duniyar, da Ubangiji ya damKa ma na. Ta haka ne za mu yi biyayya ga irin
abubuwan da kakanninmu suka bar ma na.

A matsayinmu, na mutane, har yanzu muna imani da dorewar tsaro da kuma
kwanciyar hankalin da ba za ta kawo mana yaki kodayaushe ba. Dakarunmu, maza
da mata, dake cikin kayan sarki, da tumukun yaki ke taba wa, ba su da na biyu a
Kwarewa da juriya. Jama’armu, dake juyayin wadanda muka yi rashi, sun san irin
yadda ake biyan rashi da ‘yanci, sosai. Sanin irin wannan sadaukarwar, zai sa mu
sa ido kan duk wanda ke son lahanta mu. Amma, kuma, mu ne magadan wadanda
suka samar ma na zaman lafiyar, ba yaKi kawai ba, da wadanda suka sa abokan
gaba suka soke takubbansu cikin kube, wanda, dole, mu tuna da wadannan
darussan, a wannan lokacin.

Za mu kare jama’armu, mu kuma daukaka martabobinmu, ta Karfafa makamai da
dokoki. Za mu san juriyar da za mu KoKarta warware bambancinmu, da sauran
Kasashe, cikin ruwan sanyi, ba don muna tsoron irin hadarin da mu ke fuskanta ba,
sai don artabu ya fi kawar da zato fiye da tsoro. Amirka za ta ci gaba da Kulla
kawance, a kowane lungun duniya, kuma za mu sabunta wadannan cibiyoyin dake
fadada Karfinmu na tashe-tashen hankula a Kasashen waje, domin babu wanda ke
kan gaba, wajen kwantar da hankali, a duniya, irin Kasaitaciyyar Kasarmu. Za mu
taimaka wa mulkin demokradiyya daga yankin Asia har ya zuwa Afrika, daga
nahiyar Amirka zuwa Gabas ta Tsakiya, domin kare mutuncinmu da tunanin da
muka yi, na yunKurawa, a madadin wadanda ke son ‘yanci. Kuma, dole, mu biya
wa talakawa da marasa lafiya da wadanda ake Kyama da wadanda ake tozartawa
burinsu, ba wai don nuna wadata ba, sai don zaman lafiya, a lokacinmu dake
bukatar dorewar ci gaban wadannan mas’alolin da kakanninmu suka bayyana, a
matsayin juriya da dama da ‘yancin da kuma adalci.

A matsayinmu na mutane, yau ta tabbatar ma na da haKikanin gaskiyar da muka
rike, ta rashin bambanci, wadda ke kan gaba, wajen jagorantarmu, kamar yadda ta
jagoranci dukan wadannan mazan da mata da wadanda suka shahara da wadanda
ba a sani ba, da suka bar ma na gado, a manyan kantuna, na sauraren masu wadzin
dake cewa, ba za mu iya ba, mu kadai, da masu sauraron alkawurran sarakuna dake
cewa samar da ‘yanci ya zama dole, don ceton kowane rai dake doron Kasa.

HaKKin wannan jinsin ne, da ya rungumi dawainiyar da magabanmu suka faro.
Tafiyarmu ba za ta Kare ba, sai in saka wa matanmu da iyayenmu da ‘ya’yanmu,
mata, da ‘yancin irin KoKarin da suke yi. Tafiyarmu ba za ta kammalu ba, sai idan



mu rangwanta wa ‘yan uwanmu maluda, kamar yadda doka ta tanada, domin idan
dai an halicce mu daidai da juna, to, babu shakka, ya kamata mu rika nuna wa juna
soyayya, bai daya. Tafiyarmu ba za ta kammalu ba, har sai idan mun magance
ganin wani mahaluki na tsayuwar awowi kafin ya jefa Kuri’a. tafiyarmu ba za ta
kammalu ba, har sai mun gano hanyoyin kyatata yin marhabin da ‘yan gudun
hijirar dake ganin Kasar Amirka, a matsayin Kasar dake da wata dama, har sai
matasamu, masu Kwazo, da injiniyoyi sun samu ayyuka, maimakon korarsu daga
Kasarmu. Tafiyarmu ba za ta kammalu ba, har sai yaranmu, na kowane layi dake
Birnin Detroit, har ya zuwa gangaren Appalachia, ya zuwa cikin lungunan
Newtown, sun san ana kula da su, an amince ma su, kuma ana kare lafiyarsu.

Wannan ita ce dawainiyar dake wuyan jinsinmu, na tabbatar da wadannan
batutuwan da wannan ‘yancin da wadannan martabobin, na rayuwa da ‘yanci da
kuma neman farin ciki, na gaskiya, ga kowane ba’amirke. Idan muna son yin
gaskiya ga kundayen da kakanninmu suka bar ma na, da ba su dogara da duk wani
nau’in rayuwa ba, to, bai kamata mu fassara ‘yanci daidai da wannan fannin ba, ko
mu bi irin hanyarsu, ta samun farin ciki.

Ci gaba ba shi zai magance ma na abubuwan da suka shude ba, ko gardandami
game da rawar da gwamnati ke takawa, a kodayaushe, amma, abinda mu ke
bukata, a lokacinmu. Yanzu shawara ta rage ta mu, kada kuma mu jinkira. Ba za
mu iya yin kuskuren kangarewa ba, ko sake salon harkokin siyasa, ko sanya wa
juna sunayen batunci. Dole mu yunKura, bisa ga sanin aikinmu ya gurbata. Dole
mu yunKura ga sanin cewa nasarar da aka samu yau, ba rabi ba ce, kuma ya rage
garemu, da mu jira shekaru hudu, da kuma shekaru 40, kafin mu cira, kan irin
zimmar da aka taba ba mu, a zauren nan na Birnin Philadelphia.

Ya ‘yan uwana, Amirkawa, rantsuwar da zan yi, a yau, kamar irin wadda wadansu
suka yi, a wannan dandalin na Capitol, ratsuwa ce ga Ubangiji da kuma Kasa da
jam’iyya ko wani bangare, kuma, dole, mu aiwatar da wannan alkawari, da
gaskiya, a lokacin da muke bauta wa jama’a. amma, kalmomin da na ambata, a
yau, ba su da bambanci da rantsuwar da kowane soja ke yi, idan zai sanya hannu a
takardar aiki, ko wadda dan gudun hijira ke yi, idan ya samu biyan bukata.
Rantsuwata ba ta da bambanci da alkawarin da muka yi, ga tutar Kasa dake
rausayawa, a sama, da kuma irin alfaharin dake cikin zukatanmu.

Wadannan suke kalmomin dan Kasa, kuma sune abin alfaharinmu.

Ni da ku, a matsayinmu, na ‘yan Kasa, muna da ikon da za mu yi wa wannan Kasar
jagoranci.



Ni da ku, a matsayinmu, na ‘yan Kasa, muna da hakKin da za mu daidaita
mahawarorin lokacinmu, ba wai da Kuri’a, kadai ba, har da muryoyin da muke
tayarwa, wajen kare martabobinmu na asali da kuma dorewar tunaninmu.

Ya kamata mu rungumi, farin cikinmu, da gaskiya, dangane da dorewar ‘yancin
rayuwarmu. Idan mu ka KoKarta da sadaukar da kai, da haKuri da juriya, har muka

amsa kiran tarthin da aka yi ma na, to, za mu gudanar da wata makomar dake da
wani hasken ‘yanci.

Na gode, Ubangiji ya yi ma ku albarka, kuma Ya albarkaci Kasar Amirka.



